A PEPPINU BELNAVA

Oh, Peppinu,carissimu e sinceru
Amicu, di li tempi chi passaru,
mi fai veniri ‘nu ricordu caru,

mi fai sentiri ‘nu rimpiantu veru!

Quant’anni?... Pari ajieri chi cu ttia,
vestutu di massaru e di pacchiana,
jeu cu li hjuri russi a la suttana,
tu cu la giacca chi nno ti stacia...

e nna scolla ‘ngruppata di forisi,
( li nostri allegri e nnui cchiu allegri ancora )
‘mbraccettu tutti ddui nescimmu fora,
girammu tutti ddui pel u pajisi'...

Oh, tu no ccridi! Ma nu gruppu grossu
Nd’aju a la gula , chi no ssi ndi vaci
E, mentri scrivu, no mmi duna paci

E quasi ciangiu tantu su cummaossu!...

Gira la rota di stu mundu amaru,
passanu I'anni , giri li pajisi...
I'amici di I'amici su divisi,
t'adduni ca no ssi cchiu ‘nu cotraru...

Ma pe quantu camini e spertu vai,
pe quantu terri vidhi e facci novi,
senza mu ti nd’adduni ti ritrovi
a lu pajisi chi no scordi mai'...

Peppinu, non nci penzi puru tu:
cui si nd’adduna mo’ ch’e carlevari?
Di la << massara rosa>> e di << cumpari
Micu di Scangia>> mo’ chi rresta cchiu ?

Frisca curria la vina, zampillanti,
Peppinu, allora, di la poisia ...
Se scrivu ancora lu fazzu pe ttia

Ma viju ca su versi zoppicanti...

Sinceru << prinugenitu>> meu amicu
Sti versi scritti di la lontananza
Vennu versu di tia cu la speranza
D’attizzari I'affettu nostru, anticu

Ti portanu lu meu salutu caru,
Lu ricordu chi mmai cchiu si cancella
Di chidha mascarata tantu bella
Fatta di ‘na << pacchiana>> e ‘nu << massaru>>!.

